
1. INTRODUCIÓN 

1.1. Datos básicos do centro 
 

 

NOME DO CENTRO CEIP A CASTELLANA 

CÓDIGO DO CENTRO 15021779 

CORREO DO CENTRO ceip.castellana@edu.xunta.gal 

 

WEB DO CENTRO https://www.edu.xunta.gal/centros/ceipcastellana/ 

TELÉFONO DO CENTRO 881880209 

ENDEREZO A Castellana s/n 15317 Aranga, A Coruña 

 

 

 

MODELO DE XORNADA Xornada partida 10:30 a 16:50 

HORARIO DE ATENCIÓN ÁS FAMILIAS En horario de recreo e de 17:00 a 19:00 

PUESTOS DE TRABAJO Educación infantil 1; Educación Primaria 2; 

Inglés 1; Educación Física 1, Música 1. 

PERSOAL NON DOCENTE 1 Conserxe 

 

 

Datos PEC respecto ás etapas educativas no curso 2021-2022 

 

ETAPA LIÑA ALUMNADO 

EDUCACIÓN INFANTIL 1 21 

EDUCACIÓN PRIMARIA 1 43 

TOTAL DE ALUMNADO  64 

 

Datos PEC respecto ás etapas educativas no curso 2022-2023 

 

ETAPA LIÑA ALUMNADO 

EDUCACIÓN INFANTIL 1 16 

EDUCACIÓN PRIMARIA 1 47 

TOTAL DE ALUMNADO  63 

1.2. Contextualización do plan dixital no centro. 

 

 
O CEIP A Castellana é un centro situado no concello de Aranga. O noso alumnado é 

polo tanto na súa totalidade do ámbito rural. 

 
Na actualidade, case a totalidade dos alumnos conta cun ordenador na casa, e tamén 

teñen acceso a Internet o que non é indicativo de que o alumnado faga un uso 

responsable das novas tecnoloxías. 

 
Dende a Dirección do centro apostase desde xa fai anos polas novas tecnoloxías, dende 

xa hai case 20 anos, cando se comezou coa introdución das TICs. 

 
Progresivamente foronse introducindo na xestión administrativa, e no ámbito 

pedagóxico na mayoría das aulas, ademáis da Aula de Informática do centro. 

 
En anos sucesivos, e tanto por achegas da Xunta de Galicia e dos orzamentos do propio 

colexio, adquirironse novos ordenadores con acceso a internet. 

 
Aparte dos elementos materiais, os ordenadores, o profesorado do centro ten traballado 

arreo para actualizarse no traballo coas novas tecnoloxías, e boa mostra son as 

múltiples actividades de formación que se teñen feito a título individual, así coma a 

asesoría e axuda directa aos mestres/as do centro por parte do coordinador TIC. 



Tamén resulta interesante resaltar os cambios que nos últimos tempos se teñen realizado 

no que atinxe á integración das TIC na vida cotián do centro. Así sinalar como a xestión 

do centro, avaliacións, comunicacións de claustro, as comunicacións coa administración 

tanto educativa como local, informes de orientación, presupostos, contas, xestión da 

biblioteca, horarios... se realizan dun xeito natural no marco das TIC. 

 
O plan dixital que mostramos no presente documento, pretende establecer un punto de 

partida para observar debilidades e propostas de mellora, para afondar nun salto maior 

a nivel de dixitalización de toda a Comunidade Educativa. 

 
Cabe destacar que nos pasados anos, estableceuse un traballo promovido polo 

Coordinador TIC no centro educativo, ca creación dunha web dinámica oficial do 

centro, instalación e creación dende cero dunha Aula Virtual (que funcionou xenial a 

nivel pedagóxico durante o curso 2020-2021 e que continuou no presente curso 2021- 

2022). 

Todo isto supuxo un achegamento do uso das TIC a toda a Comunidade Educativa, 

logrando unha actividade dixital moi importante por parte das familias, mestres/as e 

alumnos/as. 

 
1.3. Xustificación do Plan Dixital 

 
 

O Plan Dixital realizouse en base a información recollida do informe de análise da 

situación do centro e durante o primeiro trimestre do curso 2021-2022, o centro realizou 

unha análise de situación mediante a ferramenta de autoavaliación SELFIE e o test CDD, 

para poder iniciar a fase de diagnose e o deseño e elaboración do Plan Dixital. 

 
No último trimestre do curso 2021-2022, o Plan Dixital foi aprobado polo consello escolar 

no mes de xuño, previamente oído polo claustro e aprobado pola Dirección do centro 

educativo. 



Dito Plan Dixital elaborase coa figura do coordinador TIC e a colaboración da Dirección do 

centro, co fin de promover e garantir o desenvolvemento dun marco de acción que permita 

acordar e coordinar diversos aspectos que afectan ao uso das tecnoloxías na educación, 

dende aquelas relacionadas con cuestións organizativas, ata outros máis pedagóxicos e 

propios dos procesos de ensino e aprendizaxe 

 

 
2. SITUACIÓN DE PARTIDA 

2.1 Infraestrutura: conectividade, equipamento tecnolóxico, plataformas e 

servizos dixitais e mantemento. 

 
Conectividade 

Con respecto á conectividade, cabe destacar que nos últimos cursos académicos 

establecéronse múltiples labores de dixitalización do CEIP A Castellana; o cal mantiña unha 

situación de moitas debilidades a nivel de Tecnoloxías da Información e Comuniación. 

 
Comezouse ca instalación completa de cableado de rede para dotar as aulas de Educación 

Infantil dunha maior conectividade. 

 
Dita mellora de conectividade puidose levar a cabo gracias a figura do Coordinador TIC coa 

axuda dos técnicos da Unidade de Atención a Centros. 

 
Do mesmo xeito, mellorouse a conectividade sen fíos, establecendo ao mesmo tempo unha 

mellor conectividade ca impresora central para facilitar labores docentes ao longo do curso 

académico. 

 
Equipamento tecnolóxico 

Durante varios anos consecutivos, solicitouse á UAC e respectivo Coordinador Abalar, a 

necesidade de novos equipos informáticos e pizarras dixitais, xa que eran inexistentes ou 

deficitarios. 



Moitos dos equipos presentes no centro, atopábanse en mal estado, por levaren moitos 

anos no mesmo e a súa correcta funcionalidade víase minguada. 

 
Do mesmo xeito, cada ano solicitouse á UAC a instalación de dúas pizarras dixitais 

(unha en Educación infantil e outra na aula de 3º e 4º de Educación Primaria). 

Finalmente, tras reiteradas solicitudes a ANPA en colaboración co Concello de 

Aranga rematou por entregar ao centro dúas pizarras cos respectivos proxectores. 

 
Ámbalas dúas clases (Educación Infantil e 3º e 4º de EP) carecían de este tipo de 

pizarras, que dende o equipo de mestre víamos moi necesarias para un mellor 

desempeño docente e para un mellor aproveitamento e fomento das TICs nos alumnos 

e alumnas do centro educativo. 

 
No presente curso académico, tamén fallou a pizarra dixital da Aula de Inglés, que se 

atopa inutilizable xa que non ten funcionalidade táctil. O Coordinador TIC abriu a 

correspondente incidencia, pero o técnico da UAC confirmou a súa abaría definitiva. 

 
Con respecto ao restante equipamento do centro, cabe destacar o seguinte: 

- Unha aula de Informática con equipos de sobremesa, todos cedidos polo 

Concello de Aranga, a maioria instalados no curso 2019-2020. 

- Na pranta inferior do centro educativo atopamos: 

o 3 equipos portátiles, os 3 cedidos polo Concello de Aranga en 

colaboración coa ANPA. 

o 5 equipos de sobremesa: 1 na aula de 4º e 5º de EI, 1 na aula de 6º de 

EI, un adicado a tarefas de Dirección, un adicado a tarefas da 

Encargada de Comedor e o último adicado a tarefas de titoría dos 

restantes Mestres do centro. Todos teñen conectividade directa coa 

impresora central do colexio. 

o Nesta pranta inferior atópanse dúas impresoras (unha na sala de 

mestres e outra na sala de Secretaría). 



- Na pranta superior atopamos o seguinte equipamento: 

o Biblioteca: a biblioteca está dotada cun equipo portátil para o uso do 

alumnado adquirido no curso 2020-2021 co orzamento facilitado ao 

equipamento das Bibliotecas Escolares, un proxector e un equipo de 

sobremesa para a xestión das tarefas de Biblioteca que mantén o programa 

Meiga instalado para o catalogación e préstamo de libros. 

o Aula de 1º e 2º de EP: dotada cun ordenador de sobremesa e unha pizarra 

electrónica para uso pedagóxico. A maiores a aula ten cedido polo 

Concello de Aranga un ordenador portátil para o uso con alumnos/as. 

o Aula de 3º e 4º de EP: dotada cun equipo de sobremesa únicamente. Cunha 

pizarra dixital recién instalada. A maiores esta aula ten un ordenador 

portátil cedido polo Concello de Aranga. 

o Aula de 5º e 6º de EP: dotada pola Xunta de Galicia cun equipo portátil e 

pizarra dixital e a maiores cun portátil cedido polo Concello de Aranga, 

para o uso dos alumnos/as. 

o Aula de Inglés: dotada cun portátil antigo e pizarra dixital sen 

funcionalidade táctil por estar estropeada. A maiores esta aula dispón dun 

equipo portátil cedido polo Concello de Aranga. 

o Aula de PT: na aula de PT, existe un portátil bastante antigo que mostra 

certas dificultades para traballar debido á súa lentitude. A maiores existe 

un ordenador de sobremesa e unha pequena impresora. 

 

 
 

Plataformas e servizos dixitais 

Grazas a labor do Coordinador TIC durante 4 anos consecutivos, o centro educativo 

mantén unha páxina web oficial creada mediante Drupal. Dita páxina mantén unha 

continua actualización, con boa media de visitas e boa ctividade por parte dos pais/nais. 

 
Do mesmo xeito, dende fai dos cursos atopase en pleno funcionamento a Aula Virtual do 

colexio. Sen dúbida xa se convertiu nunha ferramenta activa por parte de Mestres, 

alumnos/as e familias. 



En particular a etapa de Educación Primaria, mantén moita actividade por ela ao longo do 

curso académico, sobre todo dende 3º curso de Educación Primaria en adiante. 

 
Asimesmo, dende fai 3 cursos, fomentouse o uso de Abalar como plataforma de 

comunicación directa cos pais/nais, recibindo unha excelente acollida. 

 
Mantemento 

O mantemento está a depender da figura do coordinador TIC, coa axuda da Unidade de 

Atención a Centros. De forma periódica xorden problemas e necesidade de arranxos, en 

moitos casos deribado da antigüidade de algúns equipos. 

 
Os técnicos da UAC, facilitan en gran medida a labor ao coordinador TIC. 

 
 

Do mesmo xeito, durante os pasados cursos escolares, adquironse materiais para o 

mantemento de ditos equipos informáticos (derivado como antes comentamos por ter 

equipos moi antigos). Ente o material que se vai adquirindo destacan (tarxetas SSD, 

altavoces para equipos, cables adaptadores VGA, HDMI, etc). 

 
Certamente, é preciso facer demasiados avisos á Unidade de Atención a Centros, pola 

antigüidade de equipos presentes no centro, que dende xa fai más de 5 anos non se reciben 

equipos novos. 

 
Dita situación, mellorou algo grazas a colaboración da ANPA e o Concello de Aranga, 

gracias á cesión de 6 equipos portátiles. 

 
Sen embargo, aínda se precisan maiores dotacións de equipamento. 

 
Dentro do CEIP A Castellana, realizanse reunión semanais por parte de todo o colectivo 

de mestres e en ditas reunión aproveitase para resolver dúbidas e fomentar o uso das TICs 

a nivel educativo en todos os niveis do centro. 

 
O coordinador TIC, fomentou a aprendizaxe nos mestres/as, alumnos/as e familias 

mediante a creación de videotutoriais para facilitar a adquisición de competencias a nivel 

dixital (tanto en Aula Virtual, como Abalar, como propia páxina web ou aplicación). 

 
 



A comunicación mantense moi fluida ao longo do curso, mediante aplicación de 

mensaxería conxunta, o equipo de mestres/as mantense totalmente conectado, co fin de 

que o coordinador TIC resolva e asesore. 

 
Do mesmo xeito, os mestres/as do centro mantiveron especial interés de cara á formación 

no ámbito da Tecnoloxías da Información e Comunicación, realizando varios cursos 

online ofertados pola Consellería. Moitos deles, relacionados co emprego da Aula Virtual. 

 
A principal premisa levada a cabo polo coordinador TIC no centro, foi a establecida pola 

“Regra das Tres C”, pasamos a concretala a continuación: 

 

 

A figura dos mestres do centro será prioritaria á hora de comunicar calquera incidencia 

ou proposta de mellora, que será levada a unha reunión semanal e trasladada ao 

coordinador TIC, posteriormente nesa reunión establecerase unha coordinación xeral de 

todo o Claustro fomentando a cooperación entre todos na medida do posible. 

 
Este será o protocolo prioritario de actuación por parte do equipo de mestres en relación 

ao fomento das TIC e a transformación dixital no ámbito educativo. 

 
 

As funcións de mellora e mantemento correrán a cargo da figura do coordinador TIC, 

sempre que sexa posible o arranxo. En caso de que ben por coñecementos informáticos 

ou por propia falta de competencias, o coordinador TIC, solicitará axuda á Unidade de 

Atención a Centros ou coordinador Abalar de zona para facilitar a resolución de 

problemas. 

Comunicación 

Coordinación 

Cooperación 



 
Será responsabilidad da Dirección do centro en colaboración co coordinador TIC, 

asesorar e fomentar o uso das novas tecnoloxías no centro, sen olvidar a importante labor 

de cooperación e predisposición activa do restante equipo de mestres/as do centro. 

Dende a dirección fomentarase os seguintes obxectivos: 

- Difundir entre o profesorado o emprego dos recursos informáticos para a 

xestión do centro. 

- Planificar a política de adquisicións para garantir a dispoñibilidade dos 

recursos necesarios para o traballo do profesorado no marco das TIC. 

- Dinamizar o uso das TIC no centro fomentando a formación do profesorado. 
 

O centro se dota dun grupo de mestres voluntarios que artellan todo o referido á 

implantación das TIC na práctica docente. A estrutura deste grupo será a seguinte: 

- Coordinador: 

• Dirixe e coordina o traballo do grupo TIC. 

• Atende as relacións do colexio coa Administración Educativa. 

• Fomenta a participación da Comunidade Educativa. 

• Atende as demandas de apoio técnico diante de avarías por parte do 

profesorado. 

• Solicita axuda á UAC ou a servizos externos nos casos necesarios. 

• Fai propostas de adquisicións en función do estado da dotación 

informática. 

- Director 

• Informa ao profesorado dos recursos didácticos elaborados polo centro. 

• Informa dos recursos alleos que se poden atopar pola rede. 

• Facilita o acceso aos programas necesarios para a práctica didáctica. 

• Anima á participación en actividades de formación encamiñadas á 

dotar de competencia dixital ao profesorado. 

- Profesorado 

• Deberá mostrar interese por participar de forma conxunta fomentando a 

cooperación. 

• Mostrará interesa na formación continua para reciclarse e manterse 

actualizado no ámbito das TIC 

• Colaborará en todo o posible ca figura do Coordinador TIC. 

• Deberá trasladar ao colectivo de alumnos/as a importancia de traballar 

cas novas tecnoloxías, fomentando o uso das mesmas nas materias que 

imparta dito discente.



Procesos formativos en competencia dixital docente 

 
 

Para levar a cabo de forma exitosa dito Plan Dixital, cómpre destacar a importancia da 

formación de todo o profesorado. 

 
Todo isto supón esforzos na formación que deberá tender cara a realización de proxectos 

de formación en centros, constitución de grupos de traballo, asistencia a formación 

específica, e en resumo, un importante esforzo de actualización por parte do profesorado. 

 
A aplicación das TIC ao traballo da aula debe convertirse nunha peza clave na educación 

e formación das novas xeracións. 

 
Os discentes deben adquirir os coñecementos e habilidades necesarias para abordar con 

garantía de éxito a súa utilización nos contornos de aprendizaxe, familiares e de lecer. 

 

Porén, cada un dos mestres/as, deberá estar atento ante posibles cursos específicos de 

formación, co fin de manter una formación continua no ámbito e deste xeito acadar unha 

verdadeira transformación dixital a nivel de aula-centro. 

 
Partindo destas premisas e cun enfoque globalizado e integrador, coherente coas 

características do proxecto educativo e das etapas educativas de Ed. Infantil e Ed. 

Primaria, pretendemos integralas no noso Curriculo para que pasen a formar parte, como 

un recurso máis, dos procesos de ensino-aprendizaxe. 

 
Isto non quere dicir que discentes e profesorado desenvolvan o seu traballo unicamente 

a partir de recursos TIC, senón que se configuren como unha ferramenta da aula, xunto 

ás convencionais, que facilita o acceso á información, a comunicación e interacción cos 

demais e co contorno e presenta un carácter motívante, sempre dende unha perspectiva 

crítica das mensaxes recibidas e elaboradas. 

 
Queremos afrontar, con garantías de éxito, a formación dos futuros cidadáns, con 

habilidades e estratexias para interactuar e transformar un mundo, cada vez máis 

complexo, evitando, na medida do posible, a fenda dixital e a asimilación cultural. 

 
No marco da recente reforma educativa contamos co referente das “competencias clave” 

e dentro delas co “competencia dixital” que nos permite dispoñer de habilidades para 



buscar, obter, procesar, comunicar información, e para transformala en coñecemento. 

Incorporando diferentes habilidades, que van dende o acceso á información áta a súa 

transmisión en distintos soportes unha vez tratada, incluíndo a utilización das tecnoloxías 

da información e da comunicación como elemento esencial para informarse, aprender e 

comunicarse. 

 
Ademais, está asociada coa busca, selección, rexistro, tratamento e a análise da 

información, utilizando técnicas e estratexias diversas para acceder a ela segundo a fonte 

empregada ou o soporte utilizado (oral, impreso, audiovisual, dixital o multimedia). 

Require do dominio de linguaxes específicos básicos (textual, numérico, visual, gráfico 

e sonoro) e das súas pautas de decodificación e transferencia, así como aplicar en 

distintas situacións e contextos o coñecemento dos diferentes tipos de información, as 

súas fontes, as súas posibilidades e a súa localización, así como as linguaxes e soportes 

máis frecuentes nos que esta soe expresarse. 

 
Mapa de activos: recursos, persoas, institucións e/ou administracións que poidan 

contribuír aos obxectivos do plan 

 
A continuación mostraremos as persoas/institucións que están directamente relacionadas 

coa adquisición dos obxectivos do plan dixital. 

 
 

 

Compre destacar a figura das institucións co fin de facilitar recursos e dotación 

informática. 

 

 

 

CONSELLERÍA 

CONCELLO E ANPA 
DIRECCIÓN E CORPO 

DE MESTRES 

COORDINADOR TIC 
COORDINADOR 

ABALAR E UNIDADE 
DE ATENCIÓ 



De seguido será primordial a figura do Director e Coordinador TIC, co fin de asesorar, 

coordinar e fomentar o uso das TICs nos docentes. E serán estes os que manterán do 

mesmo xeito unha predisposición activa de cara á formación e fomento das mesmas na 

aula cos alumnos/as. 

 
Por último e non menos importante, será a figura do coordinador Abalar ou Unidade de 

Atención a Centros, no ámbito de resolución de dúbidas ou resolución técnica de 

incidencias que poidan acontecer ao longo do curso académico. 

 

Compromiso profesional 

Comunicación organizativa: Utilizar as tecnoloxías dixitais para mellorar a 

comunicación do centro escolar co alumnado, familias e terceiros. Contribuír, a través 

da colaboración, a desenvolver e mellorar estratexias de comunicación da organización. 

 
Colaboración profesional: Utilizar as tecnoloxías dixitais para colaborar con outros 

docentes, compartindo e intercambiando coñecementos e experiencias e innovando 

colaborativamente prácticas pedagóxicas. 

 
Práctica reflexiva: Reflexionar individual e colectivamente, avaliar criticamente e 

desenvolver activamente a propia práctica pedagóxica dixital e a da propia comunidade 

educativa. 

 
Desenvolvemento profesional continuo a través de medios dixitais: Utilizar fontes e 

recursos dixitais para o desenvolvemento profesional continuo. 

 

Selección de recursos dixitais: Identificar, avaliar e seleccionar recursos dixitais para o 

ensino e a aprendizaxe. Considerar especificamente o obxectivo de aprendizaxe, o 

contexto, o enfoque pedagóxico e o grupo de alumnado e alumnas ao seleccionar os 

recursos dixitais e programar o seu uso. 

 
Creación e modificación de recursos dixitais: Modificar e adaptar os recursos existentes 

con licenza aberta e outros recursos cando estea permitido. Crear ou co-crear novos 

recursos educativos dixitais. Considerar, de modo específico, o obxectivo de aprendizaxe, 

o contexto, o enfoque pedagóxico e o grupo de alumnos e alumnas ao deseñar os recursos 

dixitais e programar o seu uso. 

 



Xestión, protección e intercambio de recursos dixitais: Organizar os contidos dixitais e 

poñelos ao dispor do alumnado, as familias e outros docentes. 

 

Protexer eficazmente os datos dixitais sensibles. Respectar e aplicar correctamente as 

normas de privacidade e dereitos de autor. Coñecer o uso e a creación de licenzas abertas 

e recursos educativos abertos, incluída a súa correcta atribución.. 

 
Ensino aprendizaxe 

 
 

Ensino: Programar e empregar os dispositivos e recursos dixitais no proceso de ensino, 

co fin de mellorar a eficacia das intervencións docentes. Xestionar e coordinar 

adecuadamente as intervencións didácticas dixitais. Experimentar e desenvolver novos 

formatos e métodos pedagóxicos para o ensino. 

 
Orientación: Utilizar as tecnoloxías e os servizos dixitais para mellorar a interacción co 

alumnado, individual e colectivamente, dentro e fóra da sesión de clase. Utilizar as 

tecnoloxías dixitais para ofrecer orientación e asistencia pertinente e específica. 

Experimentar e desenvolver novas formas e formatos para ofrecer orientación e apoio. 

 
Aprendizaxe cooperativa: Utilizar as tecnoloxías dixitais para fomentar e mellorar a 

colaboración entre o alumnado. Capacitar ao alumnado para que utilice as tecnoloxías 

dixitais como parte das tarefas de colaboración, como medio para mellorar a 

comunicación, a colaboración e a creación conxunta de coñecemento. 

 
3.1 Aprendizaxe autorregulado: Utilizar as tecnoloxías dixitais para facilitar os procesos 

de aprendizaxe autorregulado, é dicir, para que o alumnado poida planificar, supervisar e 

reflexionar sobre a súa propia aprendizaxe, achegar probas dos seus progresos, compartir 

as súas ideas e propoñer solucións creativas. 

 
Avaliación 

 
 

Estratexias de avaliación: Utilizar as tecnoloxías dixitais para a avaliación formativa e 

sumativa. Mellorar a diversidade e adecuación dos formatos e enfoques de avaliación. 



Análise de evidencias: Xerar, seleccionar, analizar criticamente e interpretar as evidencias 

dixitais sobre a actividade, o rendemento e o progreso dos alumnado, co fin de informar 

sobre o ensino e a aprendizaxe. 

 
Retroalimentación e planificación: Utilizar as tecnoloxías dixitais para proporcionar 

retroalimentación selectiva e oportuna ao alumnado. Adaptar as estratexias de ensino e 

proporcionar apoio específico, baseándose nas evidencias xeradas polas tecnoloxías 

dixitais utilizadas. Capacitar ao alumnado e ás familias para que comprendan as 

evidencias que proporcionan as tecnoloxías dixitais. 

 
Capacitación do alumnado 

 
 

Accesibilidade e inclusión: Garantir a accesibilidade de todo o alumnado, incluídos os 

que teñen necesidades específicas de apoio educativo, aos recursos e actividades de 

aprendizaxe. Ter en conta e responder as expectativas, habilidades, usos e conceptos 

erróneos do alumnado (dixitais), así como ás limitacións contextuais, físicas ou cognitivas 

na súa utilización das tecnoloxías dixitais. 

 
Atención á diversidade: Utilizar as tecnoloxías dixitais para atender as diversas 

necesidades de aprendizaxe dos alumnado, permitíndolles avanzar a diferentes niveis e 

velocidades, e seguir itinerarios e obxectivos individuais de aprendizaxe. 

 

Compromiso activo do alumnado: Utilizar as tecnoloxías dixitais para fomentar o 

compromiso activo e creativo do alumnado cunha materia. Utilizar as tecnoloxías dixitais 

no marco de estratexias pedagóxicas que fomenten as competencias transversais, o 

pensamento profundo e a expresión creativa do alumnado. Abrir a aprendizaxe a novos 

ámbitos do mundo real, que impliquen ao propio alumnado en actividades prácticas, na 

investigación científica ou na resolución de problemas complexos, ou que, dalgún xeito, 

aumenten a participación activa do alumnado en materias complexas. 



Desenvolvemento da competencia dixital do alumnado. 

 
 

Alfabetización mediática e informacional: Incorporar actividades de aprendizaxe, tarefas 

e avaliacións que esixan ao alumnado expresar as súas necesidades de información; atopar 

información e recursos en contornos dixitais; organizar, procesar, analizar e interpretar a 

información; e comparar e avaliar criticamente a credibilidade e fiabilidade da 

información e as súas fontes. 

 
Comunicación e colaboración dixital: Incorporar actividades de aprendizaxe, tarefas e 

avaliacións que esixan ao alumnado un uso eficaz e responsable das tecnoloxías dixitais 

para a comunicación, a colaboración e a participación cívica. 

 
Creación de contido dixital: Incorporar actividades de aprendizaxe, tarefas e avaliacións 

que requiran ao alumnado se expresarse a través de medios dixitais, e modificar e crear 

contidos dixitais en diferentes formatos. Ensinar ao alumnado como afectan os dereitos 

de autor e as licenzas aos contidos dixitais, como referenciar as fontes e atribuír as licenzas. 

 
Uso responsable: Tomar medidas para garantir o benestar físico, psicolóxico e social do 

alumnado durante o uso das tecnoloxías dixitais. Capacitar ao alumnado para xestionar os 

riscos e utilizar as tecnoloxías dixitais de forma segura e responsable. 

 
Resolución de problemas dixitais: Incorporar actividades de aprendizaxe, tarefas e 

avaliacións que requiran que os alumnado identifiquen e resolvan problemas técnicos, ou 

que transfiran os coñecementos tecnolóxicos de forma creativa a novas situacións. 

 
2.2. Fontes empregadas para a análise DAFO 

 
A autoavaliación SELFIE, da Comisión Europea, que proporciona un informe de 

situación foi a empregada durante o primeiro trimestre do curso 2021-2022. 

 

Isto fixose co fin de ter unha fotografía real da situación. Un feedback fiable e obxectivo 

que nos permitira establecer un análise DAFO completo. 



A continuación mostramos os resultados SELFIE do CEIP A Castellana. Como podemos 

ver na imaxe inferior, a participación foi elevada en todos os ámbitos (tanto equipo 

directivo, mestres e alumnos/as). 

 

 

 
 

 

 
A continuación mostramos o resumo das distintas áreas clasificadas por cada grupo 

(equipo directivo, profesorado e alumnado). 

 

 

 

 
 



 
 

 

 

 

A continuación móstranse os resultados do SELFIE en canto aos factores que limitan o 

emprego das novas tecnoloxías. 



 



 



 

 

 

 

 

 

 

 

 

 

 

 

 

 

 

 

 
 

 



 

2.3.Análisis DAFO 

O DAFO (iniciais de Debilidades, Ameazas, Fortalezas e Oportunidades) é unha ferramenta que nos vai permitir aanalizar a realidade do noso centro a 

nivel de competencias dixitais, para poder tomar decisións de futuro. 

 
O DAFO pode ser un bo comezo cando nos expoñemos un novo proxecto xa que axuda a establecer as estratexias para que este Proxecto Dixital sexa 

viable. 

 
Ademais, pódese converter nunha ferramenta de reflexión sobre a situación dunha empresa xa creada. 

 
A análise DAFO divídese en dous partes: 

 
 

• Análise interna: (Fortalezas e Debilidades): nesta fase realízase unha fotografía da situación da empresa ou proxecto considerando as súas 

Fortalezas e as súas Debilidades. 

• Análise externa: (Ameazas e Oportunidades): Tanto as Ameazas como as Oportunidades pertencen ao mundo exteriorpero deberían ser tidas 

en conta ben para superalas, no caso das ameazas, ou ben para aproveitar as oportunidades que brinda o mercado exterior. 

Unha vez realizado a análise, é necesario definir unha estratexia que leve a potenciar as fortalezas, superar as debilidades, controlar as ameazas e 

beneficiarse das oportunidades. 

 

 



 

 



 

 

 

 

 

 

 

 

 

 

 

 

 

 

 

 



3. Plan de actuación 

 

“Área/s de mellora”: 

1. OBXECTIVO (1): 
Implementar o uso das ferramentas TIC por parte do 70% do claustro para acadar unha 

mellora das competencias dixitais docentes ao longo do curso escolar. 
 Acadado  

              RESPONSABLE: Equipo docente ao completo 
Non 
acadado 

 

INDICADOR/ES DO 
OBXECTIVO (2) 

O 70% do claustro deberá acadar dito obxectivo 

Valor de partida (3) 
O valor de partida actual e menor a dito porcentaxe, co Plan Dixital, buscamos un incremento notable ata 

chegar ao 70% de mellora en competencias dixitais, focalizado hacia a Aula Virtual como principal 

ferramenta 

Valor previsto e data (4) 
Dende 3º de EP en adiante o profesorado implemente ferramentas dixitais 

na Aula Virtual para fomentar as TICs no Alumnado 
 

ACCIÓNS A DESENVOLVER 

 
DESCRICIÓN (5) 

 
RESPONSABLES (6) 

 
DATA PREVISTA FIN (7) 

 
RECURSOS NECESARIOS (8) 

SEGUIMENTO DA ACCIÓN 

VALORACIÓN DA ACCIÓN 
(9) 

ESTADO (10) 

AO1.1: Organizar 
tarefas e módulos 
dentro de cada área 
para o 
desenvolvemento de 
tarefas de reforzó e 
ampliación dentro da 
Aula Virtual 

Coordinador TIC en 
colaboración cos 
titores/as de cada 
grupo. 

Durante o mes de 
setembro de 2022 
deberán ter ditos 
módulos completos e 
listos para traballar. 

Apoio e asesoramento do 
Coordinador TIC para a 
elaboración de ditas tarefas 

 

Realizada  

Aprazada  

Pendente  



 

 

 

“Área/s de mellora”: 

2. OBXECTIVO: Conseguir en algunha das clases existentes un maior equipamento en canto a recursos dixitais   Acadado  

              RESPONSABLE: Coordinador TIC, ANPA, Concello ou Consellería de Educación Non acadado  

INDICADOR/ES DO OBXECTIVO Acadar finalmente unha adquisición de equipamento para as aulas de Educación Infantil e Primaria 

Valor de partida Escaso equipamento en dúas aulas do centro educativo 

Valor previsto e data Previsto para o comenzó do curso 2022-2023  

ACCIÓNS A DESENVOLVER 

 
DESCRICIÓN 

 
RESPONSABLES 

 
DATA PREVISTA FIN 

 
RECURSOS NECESARIOS 

SEGUIMENTO DA ACCIÓN 

VALORACIÓN DA ACCIÓN ESTADO 

AO1.1: Coordinarse coa 
ANPA, o Concello e a 
Administración para 
conseguir equipamento 
informático en estas dúas 
aulas. 

Coordinador TIC e 
Director do Centro 
Educativo 

Durante o primeiro 
trimestre do curso 2022-
23 debería conseguirse 
dito equipamento 

Dúas pizarras dixitais e dous 
proxectores. 

 

Realizada  

Aprazada  

Pendente  



 

 

“Área/s de mellora”: 

3. OBXECTIVO: 
Conseguir que o 100% do alumnado de 3º de Educación Primaria en adiante manteña unha actividade 

periódica de traballo na Aula Virtual, facendo tarefas de reforzo ou ampliación  
 Acadado  

              RESPONSABLE: Coordinador TIC, equipo docente e familias Non acadado  

INDICADOR/ES DO OBXECTIVO O 100% do alumnado de 3º de Educación Primaria en adiante deberá acadar actividade periódica na Aula virtual 

Valor de partida O valor de partida e o leve coñecemento do sitio web 

Valor previsto e data Previsto que en xaneiro do 2023 se acade dito obxectivo  

ACCIÓNS A DESENVOLVER 

 
DESCRICIÓN 

 
RESPONSABLES 

 
DATA PREVISTA FIN 

 
RECURSOS NECESARIOS 

SEGUIMENTO DA ACCIÓN 

VALORACIÓN DA ACCIÓN ESTADO 

AO1.1: Subir tarefas 
interactivas de traballo na 
Aula Virtual. 

Titores/as de cada 
grupo 

Durante o curso 2022-
2023 desevolveránse 
estas tarefas de xeito 
transversal en cada tema 
de contidos. 

Fichas dixitais, actividades 
interactivas de recursos e pleno 
funcionamento da Aula Virtual 
do centro educativo.  

 

Realizada  

Aprazada  

Pendente  

AO1.2: Apoiar ao 
alumnado con fichas de 
reforzó dentro da Aula 
Virtual., 

Titores/as de cada 
grupo 

Durante o curso 2022-
2023 desevolveránse 
estas tarefas de xeito 
transversal en cada tema 
de contidos. 

Fichas dixitais, actividades 
interactivas de recursos e pleno 
funcionamento da Aula Virtual 
do centro educativo.  

 

Realizada  

Aprazada  

Pendente  

A01.3: Mellorar certos 
colectivos, con tarefas de 
ampliación na Aula 
Virtual 

Titores/as de cada 
grupo 

Durante o curso 2022-
2023 desevolveránse 
estas tarefas de xeito 
transversal en cada tema 
de contidos. 

Fichas dixitais, actividades 
interactivas de recursos e pleno 
funcionamento da Aula Virtual 
do centro educativo.  

 

Realizada  

Aprazada  

Pendente  



 

 

 

 

 

“Área/s de mellora”: 
OBXECTIVO: Conseguir unha comunicación do 100% coas familias grazas á interacción de mensaxería por Abalar.   Acadado  

         RESPONSABLE: Titores/as de cada grupo clase Non acadado  

INDICADOR/ES DO OBXECTIVO 0 100% das familias comunicaránse por vía abalar cos titores/as para ter feedbacks e comunicación directa 

Valor de partida 
O valor de partida e que a distancia dalgunhos fogares ao centro educativo en ocasións dificulta a comunicación cos 

titores/as 

Valor previsto e data Previsto para acadar ao longo do curso 2022-2023  

ACCIÓNS A DESENVOLVER 

 
DESCRICIÓN 

 
RESPONSABLES 

 
DATA PREVISTA FIN 

 
RECURSOS NECESARIOS 

SEGUIMENTO DA ACCIÓN 

VALORACIÓN DA ACCIÓN ESTADO 

AO1.1: Os titores/as 
fomentarán a interacción 
continua coas familias a 
través de Abalar 

Titores/as de cada 
grupo clase. 

Primeiro trimestre do 
curso académico 2022-
2023 

APP de Abalar e todas as 
familias deberán tela instalada 
nos seus dispositivos móviles 

 

Realizada  

Aprazada  

Pendente  

AO1.2: O coordinador TIC 
será o encargado de 
garantizar o servizo a 
todas as familias. En 
especial aos alumnos/as 
recién matriculados. 

Coordinador TIC e 
Director do Centro 

Primeiro trimestre do 
curso académico 2022-
2023 

APP de Abalar, revisión en XADE 
dos datos dos responsables para 
garantir o servizo abalar a nivel 
de centro. 

 

Realizada  

Aprazada  

Pendente  



 

 

 

 

 

 

 

“Área/s de mellora”: 
OBXECTIVO: Conseguir unha comunicación do 100% co profesorado do centro, incluíndo o provisional.   Acadado  

         RESPONSABLE: Director do centro e coordinador TIC Non acadado  

INDICADOR/ES DO OBXECTIVO 0 100% dos docentes terá interacción directa mediante mensaxería para unha mellor coordinación nas tarefas docentes 

Valor de partida 
O valor de partida e que algún dos mestres provisionais non mostran interese por o fomento das TICs e con esta 

medida prevemos que a implicación sexa maior. 

Valor previsto e data Previsto para acadar ao longo do curso 2022-2023  

ACCIÓNS A DESENVOLVER 

 
DESCRICIÓN 

 
RESPONSABLES 

 
DATA PREVISTA FIN 

 
RECURSOS NECESARIOS 

SEGUIMENTO DA ACCIÓN 

VALORACIÓN DA ACCIÓN ESTADO 

AO1.1: O profesorado do 
centro educativo accederá 
a un grupo de 
comunicación directa 
mediante mensaxería 
instantánea co fin de 
mellorar a coordinación 
pedagóxica entre todo o 
equipo docente. 

Titores/as de cada 
grupo clase, Director e 
claustro ao completo. 

Primeiro trimestre do 
curso académico 2022-
2023 

Dispositivo móvil e APP de 
mensaxería instantánea como 
Abalar en combinación con 
WhatsApp 

 

Realizada  

Aprazada  

Pendente  



 

3.2. Necesidades de equipamento e de infraestructuras 

tecnolóxicas 

 

O centro educativo mostra certas necesidades de equipamento tecnolóxico; durante 

anos levase solicitando dende a Dirección equipos máis actualizados para todas as 

aulas. Finalmente sin resposta e durante os últimos 4 cursos escolares a ANPA e o 

Concello de Aranga axudaron na dotación de equipos portátiles (1 por cada aula), e 

este mesmo ano académico dotaron dúas pizarras dixitais cos respectivos proxectores. 

Que facían moita falta a nivel pedagóxico en aula. 

Para vindeiros cursos, precísase equipamento novo para tarefas de Secretaría, titoría 

e dirección. Que en gran medida está obsoleto por seren equipos dotados fai moitos 

anos. Durante os últimos cursos, o coordinador TIC deulles unha segunda vida aos 

equipos, ao instalar novos discos durso adquiridos polo colexio, sen embargo, seguen 

a dar certos problemas. 

O equipo de Secretaría e de Titoría precisase para necesidade de funcionamento do 

centro. O de Secretaría é empregado para tarefas de coordinación do Comedor Escolar 

pola Encargada do mesmo. O de titoría é o equipo único que ten todo o profesorado 

do centro para levar a cabo tarefas de titoría e impresión de documentos na 

fotocopiadora do colexio.  

Outro equipamento interesante sería a dotación de equipos tecnolóxicos para a Aula 

de Infantil e deste xeito o alumnado xa se vaia adaptando ás novas tecnoloxías.  

Sería interesante que na aula de 3º e 4º de Educación Primaria se dotara dun novo 

equipo de sobremesa, xa que o antigo mantén problemas de arranque e na mayoría 

das ocasións non consegue completar o encendido. O mesmo sucede na aula de 5º e 

6º , o Portátil que foi cedido pola Consellería non lle funcionan algunhas teclas. No 

seu momento foi aberta incidencia e incluso o técnico fixo soporte in situ, pero non 

ten arranxo posible; polo que sería interesante ter un equipo nesta aula.  

Na aula de Inglés, a pizarra dixital está estropeada e non funciona nada máis que para 

proxectar. Precísase tamén con moita importancia porque é unha materia que emprega 

moito o recurso interactivo e as tarefas pedagóxicas mediante as novas tecnoloxías. 

No seu momento, incidiuse no problema á UAC, tamén veu un técnico, pero 

confirmou que non tiña arranxo. 

 



 

4. Avaliación do plan. 

No contexto da avaliación procesual a frecuencia de evaluación será feita ó finalizar cada 

trimestre do curso 2022-2023. Nestas avaliacións periódicas valoraráse o estado da 

execución das acción, a análise e valoración dos resultados que se van obtendo co paso do 

tempo e grazas á aplicación das tarefas programadas.  

Ademáis, de ser o caso, indicaránse ao finalizar cada trimestre as posibles modificacións 

oportunas das acción propostas no apartado 3, co fin de establecer propostas de mellora a 

futuro que manteñan a liña de fomento das Novas tecnoloxías no alumnado.  

 

Por otra parte faráse unha avaliación final, no mes de xuño. Dentro de esta avaliación final, 

revisaráse se se adquiriron os obxectivos propostos no plan de acción e se fose necesario 

engadiríanse tamén propostas de mellora. 

 

Trimestralmente o Director e o Coordinador TIC do centro terán unha reunión de 

avaliación sobre a marcha deste proxecto, no que se valorará en que medida se van 

acadando os obxectivos e a realización das actividades, a propia adecuación das 

actividades á consecución dos obxectivos, e a dispoñibilidade dos recursos. 

 

Desta reunión sairán as correccións aplicables ao plan para corrixir as desviacións e acadar 

finalmente o cumprimento do mesmo. 

 

Importante destacar que nas reunións semanais levadas a cabo co equipo de mestres/as do 

centro, informaráse de propostas de mellora ou correccións identificadas durante o 

transcurso do curso académico. 

 
 

 

 

 

 

Avaliación correxir desviacións aplicación 



5. Difusión do plan. 

O plan dixital do CEIP A Castellana terá unha difusión total, poráse no corcho principal do 

centro educativo unha copia física en papel para consulta de todo o profesorado e familias.  

Ademáis, subiráse de forma pública e visible á páxina web do centro, onde calquera persoa 

podrá consultar e visualizar o mesmo. Polo que toda a Comunidade Educativa terá acceso 

directo a dito plan.  

Do mesmo xeito informaráse de forma periódica do mesmo nos Claustros que se fagan ao 

longo do curso e será aprobado polo Consello Escolar neste mesmo mes de xuño de 2022.  

